
〈三寳。　皇太子令書與天台山衆七十二。　僧使灌頂智璪至覧十一月三日書并陳靈龕。應迹現形放光弹指流音應念。傳響斯實不思議。力變〉

〈化多方感悟有緣示希有事慎終追逺感嘆相深在昔雙林示滅非滅多寳獨塔俟時原缺現爰在狼迹迦葉分身。乃至就山迦文留影眉毫散彩。指〉

〈端震室豈非像教能度無邊是大因緣聞善知識。永惟宿昔獲承師範。德音盈耳神光在目方憑靈瑞係踵菩提肅丞靈誥宣慰南服山衆法徒。同〉

〈志爲友會成等侣。方共舟航歲暮凝寒念皆道勝。天台名嶽海岸所推。修建大林多慚重閣三時設供四事不周相甘禪恱以同法喜。其間敬德信〉

〈次相聞今遣員外散騎侍郎張乾威送僧使還山於舊所。設供庶同甘露能變粗澀亦運香積證道融銷書不盡言反此無悉。楊廣和南。僧使灌頂〉

〈等所領今施物目仁壽元年十二月十七日　白石香爐一具。并香合三枚　大銅鐘一口。　鵄納袈裟一領　鵄納袒二領。　四十九尺幡七〉

〈口　黄綾裙一腰　氈二百領　絲布祗文二領　小幡一百口。　和香二合　胡桃一籠衣物三百叚。　尞麨一合　石鹽一合。　酥六瓶。〉

〈衆謝啓　天台寺故智者弟子沙門智越一衆啓使人兼通事舍人張乾威至謹領前件物等并皆完淨。仍即陳羅光師舍利龕前。具宣來令。并唱〉

〈施物。又千僧法齋。伏惟弘護殷勤。慈澤周至香爐微妙天匠莊嚴洪鍾和雅震集凡聖。勝幡舒斾疑懸梵宫酥麨鹽桃。請同香積法衣淨飾。無著離〉

〈塵。氈物豐多驚眩視聽。千僧雲集布滿山庭。爰降王人光顯林谷。奉對靈龕。必神通攝受標擬衆聖冀願海莊嚴越等凡微謬當恩沐慈潤重沓難〉

〈可克勝合衆䖍䖍如履冰刅不任載荷之至謹啓謝聞謹啓仁壽二年正月六日　皇太子重令書七十四。　灌頂智璪等至枉寺衆來書財施爲〉

〈輕法門標重檀波羅蜜般若尊成不具兩緣寧俱解脫施竒咸共忘言理至迹指。寧復辭弗楊廣和南右庶子王弘宣令施天台物目　飛龍綾法〉

〈衣一百六十領幡一百五十張。　光明鹽一石。　酥五瓶衆謝啓　天台寺故智者弟子沙門智越一衆啓慈澤隆重喜捨頻煩僧使後還。復垂恩〉

〈賚　雜彩勝幡　莊嚴殿宇　綾羅法服　光洽衆僧猫酥五瓶充去身患光明一斛藥食兼濃越等山野糞掃分衛今則被服温華食味珍甘不〉

〈自度量彌增戰懼不任敬悚謹啓謝聞謹啓仁壽二年四月十五日右庶子張衝宣令慧日道場僧慧莊法論二師於東宫講淨名經全用智者䟽〉


〈判釋經文一日兩時躬親臨聽令揚州緫管府遣參軍張諧到天台有諳委智者法華義者一人仍賫疏入京使到寺寺差灌頂隨使應令疏付〉

